
Reto Cavegn: Cun curaschi surmuntà
la crisa
Avant quatter onns ha Reto Cavegn (60) pers
sia plazza en la fatschenta nua ch’el ha lavurà
quasi 30 onns.

«Cura ch’ins vegn en quella situaziun, lura 
han ins tschients e millis patratgs. Jau hai 
fatg l’entira vita tut ed ussa es senza lavur 
e survegns nagina schanza. Ti es memia 
vegl, ti es memia char, era sche ti vas en-
avos cun la paja. E lura èsi stà uschè 
lunsch che jau hai ditg; na, uschia na va 
quai betg.» Nua ch’auters resigneschan e 
laschan pender las alas ha el decidì da 
metter tut sin ina carta e da fundar sia 
atgna interpresa da reclama. In pass ristgà, 
che ha dentant valì la paina. En il «Profil» 
raquinta Reto Cavegn ch’è creschì si a  
Breil da sias aventuras e declera pertge 
ch’il pass en l’independenza n’ha betg mo 
midà sia vita.

